«Тәуелсіз елім, кең байтақ жерім!»
Мақсаты:
1. Еліміздің тәуелсіздігіне 25 жыл толуы,  тәуелсіздікке қалай жеткені туралы білім беру.
2. Сөйлеу, ойлау, танымдық, шығармашылық қабілеттерін дамыту.
3. Елін, халқын, жерін, тілін, әдет-ғұрпын құрметтейтін жаны таза, адамгершілігі мол, өз Отанын сүйетін азаматтарды қалыптастыру.
Көрнекілігі: ҚР республикасының рәміздері, картасы, суреттер, Қазақстан туралы суреттер, кітаптар.
Әдістері: сұрақ-жауап, ой қозғау, түсіндіру, әңгімелеу.
Сабақ барысы
«Әнұран» орындалады.
І. Қызығушылығын ояту.
Тәуелсіздік дегенді қалай түсінесіңдер? (оқушылар өз ойларын айтады)
ІІ. Мағынаны тану.
Мұғалім сөзі: Отан – әр адамның жүрегіне жылы тиер жылы сөз. Отан сенің туған жерің. Біздің отанымыз – Қазақстан. Оның астанасы – Астана қаласы.Міне оқушылар біздер елімізбен мақтанамыз. Бұл еркіндік оңайлықпен келген жоқ. Қазақ елі еркіндікке жету үшін қаншама қиын-қыстау кезеңдерді бастан кешірді. Мыңдаған жылдық тарихы бар. Қазақстан тәуелсіздік алды. Ал, 1986 жылғы оқиға халықтың есінде мәңгі сақталады. Қазақстан Жоғары кеңесі 1991 жылғы 16-желтоқсанда Қазақстанды тәуелсіз республика деп жариялады. Екі жүз жылдай Ресейдің отары, жетпіс жылдан астам кеңес өкіметінің бұғауында болған Қазақстан егеменді ел болды. Бұл күн – Қазақстан тарихына тәуелсіз Қазақстан Республиасының туған күні деп алтын әріптермен жазылды.
Қазақ жері – бір шетінен екінші шетіне дейін құс қанаты талатын ұлан – ғайыр кең өлке. Ол солтүстігінде Ресеймен, шығысында Қытай Халық республикасымен, оңтүстігінде Қырғыз, Өзбек, Түрікмен елдерімен, ал батысында Әзербайжан республикаларымен шектеседі.
1-оқушы:
Тәуелсіздік – ел бірлігі,
Тәуелсіздік ертеңіміз.
Ұрпақтары жалғасқан,
Тәуелсіздік ата жолы,
Болашаққа нық басқан!
2-оқушы:
Әйнегі – күн, шатыры – аспан,
Кең дала… Төсі толқыған егін.
Көлдері көкке күмістер шашқан,
Қазақстан – Республикам менің!
3-оқушы:
Отан тарих, Отан – тіл,
Жасаған елің, өз халқың,
Отан – өлең, астанаң,
Отан – аудан, ауылың!

Мұғалім сөзі: Бүгінде әрбір мемлекеттің ғасырлық тарихына байланысты рәміздері бар. Мемлекеттік рәміздер – Ту, Елтаңба, Әнұран. Бұл халық бірлігінің белгілері. Қазақстан Республикасының да өз рәміздері бар. Мемлекеттік рәміздерді құрметтеу − әрбір азаматтың міндеті.
4-оқушы:
Бұлт баспасын күнімді
Тарылмасын өрісім.
Биік ұстау Туымды – 
Қасиетті борышым. 
Мұғалім сөзі: Қазақстан Республикасының мемлекеттік Туы ортасында шұғылалы күн, оның астында қалықтап ұшқан қыран бейнеленген тік бұрышты көгілдір түсті мата. Бұл түс - ашық аспанның, тыныштықтың белгісін көрсетеді. Тудың ортасындағы алтын күн – баршаға ортақ, бәріне нұрын шашып, сәулесін төгеді. Оның жылуы жер бетіндегі бүкіл тіршілік тіршілік атаулыға ортақ. Алтын күнді қанатымен жебеп, өрге көтеріп ұшып бара жатқан қыран құс – ерлік белгісі. Матаның сол жағында ою-өрнегі бар тік жолақ орналасқан. Бұл қазақ елінің әшекейі. Алтын күн, Қыран және ою-өрнек біздің халқымыздың ашық келешегі мен берекесі, тыныштық пен байлықтың белгісі. 
5-оқушы:
Желбірейді шалықтап
Қазақстан жалауы
Көкке қыран қалықтап,
Қанат қағып барады.
6-оқушы:
Көк байрақ – Туымыз
Жарасқан байрақтың мәні бар.
Көк аспан, күн, қыран – сәні бар,
Көк байрақ – ашық көк кеңісім,
Алтын күн – белгісі жеңістің.
Мұғалім сөзі: Қазақстан Республикасының мемлекеттік елтаңбасында көгілдір түс аясында шаңырақ бейнелеген. Шаңырақты айнала күн сәулесіндей тарап, уықтар шаншылған. Жарық жұлдыз – Отанымыздың жұлдызы биіктеп, бақыт жұлдызынан  нұр шашып тұрғанын бейнелейді. Қанатты тұлпардың баламалық мәні қазақтың аңыз ертегісінен алынған. Аңыз бойынша қанатты тұлпарға мінген алып батыр алты қанат аспанға ұшып, жеті қат жер астында түсіп халықты қасіреттерден азат еткен, еліміздің азаттығы мен жеңімпаздығының белгісі. Бидай сабақтары тоқшылықты, молшылықты білдіреді. Ал төменгі жағындағы «Қазақстан» деген жазу еліміздің ежелден әлемге танымал екенін көрсетеді. 
7-оқушы:
Тәуелсіздік көркі ол да,
Өрке ниет өрінде.
Нұр төгеді Елтаңба
Ақ Орданың төрінде.
8-оқушы:
Көк аспанда нұлы күн
Күлімдейді далама
Бақыт тілеп тұр бүгін
Ол барлық пәк балаға.
9-оқушы:
Өзіңдікі – Елің де,
Өзіңдікі – Жерің де.
Өзіңдікі – Туың да,
От пен ауа, суың да.
Жаса, Қазақстаным,
Белді бекем буын да!
Мұғалім сөзі: Кез келген мемлекеттік рәміздің ең маңыздысы - Әнұран. Әнұран   мемлекеттік салтанатты ән. Ол халықты әйгілі етеді. Оның сөздерінде халықтың  мыңдаған жылғы тарихы, бүгінгі өмірі мен келешек арманы айтылған.
«Астанаға саяхат»  слайд көрсетіледі.
 ІV. Қорыту.
Атыңнан айналайын егемен ел,
Тәуелсіз күнің туды кенеле бер.
Мерейің құтты болсын Қазақстан!
Ғасырлар тойы болшы келе берер! 

